
Mbi Organizimin e Punétoréve

Grupi Anarko-Sindikalist i Prishtinés

Punétoré dhe té papuné,

Punétori/ja sot éshté vetém hija e vetévetés sé dikurshme kur shefat dhe shteti i
druheshin fjaléve e veprimeve tona kundérshtuese. T hudhur anash, emri "punétor/e”
éshté zavendésuar me emrat “qytetar”, “votues”, "konsumator”, fjalé kéto qé fshehin
realitetin e 200 eurove rrogé mujore pér mé shumé se 10 oré puné né dité. Mirépo,
véshtiré se mund té fshihet stresi, skamja, poshtérimi, abuzimi dhe shtypja qé e
perjetojmé ¢do dité. Véshtiré qé mund té fshihet realiteti i mbi 50 punétoréve té
vraré né vendet tyre t€ punés gjaté pesé viteve té fundit; raste kéto qé mund té
mos ndodhnin po té shpenzohej mé shumé pér paisje sigurie, né vend se profiti té
shkojé tek shefi. Pérkundér té gjitha dramave politike qé sot po i shohim, akuzat e
kundér akuzat pér korrupsion, askush nga politikanét, mediat, shoqérité civile dhe
sindikatat nuk i pérmendin kété dhuné sistematike.

Shefat/pronarét zotojné mjetet e punés (tokén, fabrikén, agjencionin, zyrén,
kafenené) ndérsa ne zotojmé punén. Ne, punétorét, jemi ata qé krijojmé: bujku né
fushé, punétori né fabriké, zdrukthtari né punishte, shoferi qé transporton njeréz
apo mall, kamarieri, shankisti, arsimtari etj. Pra, ne me punén toné arrijmé qé ta
sjellim produktin, grunin; té ndértojmé shtépi, té sigurohemi qé mallérat té arrijné
né shitore, té kryejmé shérbime. Mirépo edhe pse ne i kemi krijuar kéto prodhime,
né fund nuk na takojne neve por punédhénésit. Me fjalé té tjera, ne nuk e zotojmé
prodhimin apo frytet e punés soné; ato na vidhen nga shefat/pronarét parazité qé
mbijetojné nga puna dhe mundi yné. Ne ¢do dité jemi té detyruar ta shesim punén
toné tek shefat pér fraksion té vlerés sé saj, rrogé kjo qé nuk i mbulon as nevojat
themelore pér ushqim.

Kéta té fundit nuk do té mund té funksiononin pa pasé pérkrahjen e forté té shtetit



me té gjithé aparatin e tij té€ dhunés (policiné, gjyqésorin, parlamentin, partité
politike). Kjo vjedhje lejohet me ligj, vértetohet dhe ripértrihet me bashképunimin
e ngushté té biznismenéve me politiké dhe politiké-bérés. Nuk éshté pra cudi qé
¢do parti politike pa pérjashtime ka né vete milioneré dhe pronaré, qé shfrytézojné
parlamentin dhe institucionet e tjera shtetérore pér té paraqité lirshém interesat e
veta ndérsa, punétoréve té vet nuk ua lejojné té drejtén themelore qé té organizohen.
Rrjedhimisht, parlamenti éshté fushébetejé ku elitat politike dhe ekonomike i
gerojné hesapet e veta - ndonjéhere njéri kundér tjetrit, mirépo, gjithmoné kundér
punétorit dhe té papunésuarit. Né dallim prej asaj qé mésojmé pérmes mediave,
ne themi se parlamenti dhe demokracia pérfagésuese nuk punon pér té mirén e
punétoréve por gjithnjé né té miré té shtypésve tané. Qofté edhe té ashtuquajtuara
partité “e majta” sado qé sipérfagésisht deklarohen se luftojné pér té mirén e
punétoréve, ato gjithnjé luftojné pér té mirén e kétij sistemi shfrytézues kapitalist.

Ndérkombétarét kané hisén e vet né kété proces. Kujtojmé se pas intervenimit té
NATOs dhe vendosjes sé pushtetit neo-kolonialist ndérkombétar, prioriteti i tyre
ishte zhdukja e ¢do té drejte punétore, privatizimi dhe fillimi i vendosjes sé rendit
neo-liberal. Rrjedhimisht, industrité qé ishin nén vetémenaxhimin e punétoréve si
dhe industrité tjera publike jané tanimé né duar té kapitalit privat, kurse dhjetéra
mijéra punétoré mbeten pa puné. Ata “me fat” qé mbetén pa u larguar, punojné
me kushte dhe pagé té mjerueshme té cilét shokét/shoqet tané ishin té detyruar
ta pranojné pér shak té kushteve té rénda ekononime, kushte né té cilat ne ende
gjendemi.

Fuqia joné si punétoré éshté tejet e madhe. Nése do té ndaleshim sé punuari vetém
pér njé dité té vetme, do té bllokohej i téré sistemi. Shteti dhe pronarét me dinakériné
qé posedojné, jané té vetédijshém pér kété fakt. Kjo éshté arsyeja pse ne kemi
sot ligjin e punés i cili na garanton disa té drejta. Mirépo, kété ligj e shohim si
problematik, jo nga fakti se na garanton disa té drejta, por pér shkak se na detyron
me pranu kété marrédhénie skllavnore me punédhénésit tané.

Ne themi se fajtoré pér kéto té lartpérmendurat, aq sa politikanét dhe pronarét,
jané edhe sindikatat hierarkike (té cilat i quajmé “sindikata té verdha” / reformiste).
Kéto sindikata e kané tradhétuar punétorin dhe klasén punétore, jo vetém pér
interesa té ngushta té udhéheqésive té tyre por edhe pér shkak té animit te tyre
anti-punétor dhe propagandimit se dallimet klasore nuk ekzistojné. Sot sindikatat
nuk jané sindikata radikale té punétoréve por partneré social té pushtetit. Me fjalé
té tjera, ata sé bashku me shtetin punojné né ményré qé té sigurojné mbarévajtjen
e sistemit ekonomik nga i cili té pasurit béhen mé té pasur, ndérsa ne vetém sa mé
té varfér dhe té shtypur. Me gjithé kéto shtypje, shfrytézime, abuzime, misogjini,
vdekje dhe gjymtime, ata vetém sa qéndruan indeferent dhe nuk ndérmorén asnjé



veprim. Mirépo kjo nuk na befason neve.Sindikatat e verdha jané té tjetérsuara nga
ne punétorét. Pér ata punétoré qé jané pjesé té sindikatave, mundésia qé té ndikojné
né té, jané sipérfaqésore. Brenda sindikatés ka vetém dy role: roli i udhéheqésve qé
bashképunojné me pronarét dhe shtetin, dhe i dyti i té gjithé punétoréve té tjeré
té ciléve vetém sa iu shfrytézohet emri né ményré qé udhéheqésia ta keté pozitén
mé té miré negociuese pér hesapet e veta. Punétoréve vetém u jepet “mundésia” pér
té votuar kété udhéheqési ¢cdo katér vite. Mirépo, né krahasim me mendimin qé na
éshté imponuar nga ideologjia dominante gqé e natyralizon pabaraziné, vota kétu
nuk na sjell dobi. Me voté ne i legjitimojmé kéto struktura hierarkike né sindikaté
dhe n’fakt ia japim pushtetin njé grupi té vogél té individéve qé té marrin vendime
mbi ne dhe né emrin toné. Rrjedhimisht, ne ia képusim kémbét vetes qé t’jemi
subjekt me té drejté qé ta vetéudhéheqim fatin toné né vend té punés. Me voté ne i
arsyetojmé kéta karrierista politik, gé pérfundojné si servilé té sistemit. Me voté ne
i arsyetojmé shtypésit tané.

E pra, nuk duhet té jemi té befasuar se si kryetari i BSPK-sé, konfederatés sé
vetme sindikale né Kosové, éshté anétar né bordin e drejtoréve né AKP, pérkrah
privatizimin dhe pozicionohet kundér punétoréve mé shpesh sesa veté shteti.

Anarko-sindikata (Sindikalizmi Revolucionar)

Ajo qé nevojitet dhe ajo qé propozojmé ne éshté krijimi i njé lloji té ri t€ organizimit
té punétoréve, njé lloj té ri té sindikatés; njé sindikaté radikale qé lufton qé ta ¢lirojé
punén, punétorin dhe té papunésuarin nga kthetrat e shefave dhe shtetit dhe ¢do
insitucioni tjetér shtypés ndaj punétoréve; njé sindikaté e lirisé dhe barazisé.

Kjo sindikaté éshté e punétorve pér punétorét, por edhe e té papunéve, studentéve,
penzioneréve dhe té rinjéve. Né krahasim me sindikatat tradicionale, anarko-
sindikatat nuk kané kryetar, udhéheqés apo cfarédolloji hierarkie. Pasi qé motivi
kryesor éshté barazia dhe liria, struktura e sindikatés e reflekton kété. Prandaj e
téré fuqia vendim-marrése bie tek baza, tek veté punétori/ja dhe jo tek kryesia
apo ndonjé strukturé tjetér. Secili anétar ka té drejté té€ propozojé, debatojé, merré
vendim pér parimet dhe metodat e sindikatés si dhe pér ¢do ¢éshtje qé e preokupon
punétorin si té tillé. Kjo éshté ményra mé legjitime e vendimmarrjes pasi qé
secili individ e pérfagéson né plotési veten e tij/saj. Pasi qé nuk ka udhehegés,
konkurrenca zavendésohet me bashképunim ndérsa lufta pér pushtet me ndjenjén
e solidaritetit qé tenton né té mirén kolektive, gjithnjé duke u bazuar né veté-fuqiné
dhe veté-iniciativén toné, pa ndérmjetés, pa shefa dhe pa shtet.



Anarko-sindikata nuk éshté sindikaté e zakonshme dhe nuk éshté parti politike,
mirépo lufton si né frontin ekonomik ashtu dhe né frontin politik.

Rroli parésor i anarko-sindikatés éshté qé ta pérmirésojé pozitén ekonomike té
punétorit/és dhe njihkohésisht edhe té papunit duke luftuar né vend té punés
pér rrogé mé té miré, kushte mé té mira, orar mé té shkurté, rritje t€ numrit té
punétoréve, etj. Né kahasim nga sindikatat e verdha, ne pérmirésimim e pozités
sé punétorit e arrijmé pérmes aksioneve té drejtpérdrejta radikale kundér kapitalit;
protesta, ndalim té punés, greva, sabotazhe e okupimi, kéto jané vetém njé pjesé
e metodave té cilat i kemi né dispozicion. Vetém késhtu ne mund té arrijmé qé ta
rrisim dhe shfrytézojmé pjesén (pérqindjen) qé na mirret nga vet puna joné. Njé
dallim tjetér qéndron né faktin se té gjitha sindikatat e vjetra, pa pérjashtime, e
pranojné sistemin kapitalist dhe plackén e béré ndérmjet sistemit té shitjes sé punés
pér njé rrogé. Ne e refuzojmé kété sistem té korruptuar dhe té padrejté dhe nuk e
ushqejmé iluzionin se ne mund té pérparojmé brenda tij.

Fronti i dyté, ai politik zhvillohet sé bashku me, por edhe si nénprodukt i luftés soné
ekonomike. Lufta joné e drejtpérdrejté kundér kapitalit éshté lufté kundér thelbit té
sistemit té korruptuar dhe si e tillé lufta éshté politike: éshté lufté revolucionare. Kjo
éshté lufté kundér ¢do lloji té pabarazisé dhe shtypjes, kundér racizmit, seksizmit,
ksenofobisé, homofobisé, fashizmit, nacionalizmit, shtetit, etj. Ne nuk i besojmé
parlamentit i cili éshté krijuar qé ta ruaj interesin e elitave. Pérkundrazi, ne e shohim
até si armik té interesave té puntoréve dhe pjesémarrja e punétoréve né té vetém sa
do ta dobésojé pozitén toné edhe mé shumé.

Pra le té jeté kjo thirre pér té gjithé té shtypurit, punétorét, té papunét, penzionistét
dhe té rinjét qé té veté-organizohen dhe ti bashkangjiten luftés toné té pérbashkét
kundér shtypésve tané, luftés pér shoqéri té liré dhe té barabarté.

Grupi Anarko-Sindikalist i Prishtinés

JO LUFTE MES POPUJVE, JO PAQE MES KLASAVE



